
PROF. SOTIR KUNESHKA

(1912 - 1991)
SPAHIU D.

Universiteti i Tiranés, Fakulteti i Shkencave Natyrore, Departamenti i Fizikés.

Kjo mbledhje gé organizohet sot pér té nderuar Prof. S. Kuneshkén béhet né
kuadrin e kremtimeve té pérvjetorit té 50 té fillimit té aktivitetit té
Universitetit té Tiranés. Pér té kremtuar denjésisht kété pérvjetor t& madh né
radhé té paré duhet té hedhim véshtrimin prapa e né ményré té vecanté té
nderojmé personalitetet gé jané shquar pér zhvillimin e universitetit toné né
vecanti dhe té arsimit té larté né pérgjithési. Ky shérbim miqgésor pér
paraardhésit tané natyrisht qé nuk duhet neglizhuar, sepse nderimi i mé té
miréve té sé kaluarés duhet té shérbejé si nxitje pér ata té sotmit gé kané
déshirén e miré pér té realizuar detyra kurajoze. E njé nga kéto figura té
nderuara té Universitetit toné éshté ajo e prof. S. Kuneshkés.

Prof. S. Kuneshka ka lindur mé 15
Korrik té vitit 1912 né fshatin
Boboshticé té rrethit t&¢ Korgés. Ky
fshat rreth 7 kilometra larg Korcés,
njihet si vendlindja e V. Eftimiut, njé
personalitet i madh gé u bé i famshém
né Rumani. | rritur né njé mjedis
tepér  arsimdashés,  si¢c  ishte
Boboshtica, ai gé i vogél u edukua me
dashuriné pér shkollén, dijen dhe
pérparimin. Né& kohén kur po rritej
Sotiri né Boboshticé nuk Kishte burra
analfabeté; né kété fshat kishte dy
shkolla fillore, njéra né shqip dhe
tjetra né gregisht dhe mé voné, me
ndihmén e shoqgérisé ‘Véllazéria
Boboshtare” té Bukureshtit, u hap
edhe shkolla e vajzave. Sotiri ndogi
shkollén né gjuhén shgipe dhe me
mbarimin e saj, mé 1924 u regjistrua né liceun e Korgés, gé njihesh si njé ndér
shkollat mé té mira té asaj kohe né Shqipéri. Né kété shkollé ai mésoi 9 vjet.
Dashuria e vecanté pér fshatin e tij dhe déshira e madhe pér té géndruar prané

familjes e detyruan nxénésin 12 vjecar qé té bénte mé kémbé c¢do dité 14 km
rrugé pér té vajtur né shkollé, duke u pérballe me njé wvullnet té
jashtézakonshém sidomos me dimrin e acarté té Korgés, si dhe kur detyrohej
té udhétonte edhe né errésirén e mbrémjeve apo herét pa zbardhur akoma miré
dita. Nisej nga shtépia ¢do dité né orén 6 té méngjesit pér té gené ndér té parét
gé paragitej né Lice; po té shohésh regjistrat e késaj shkolle do té bindesh se
ishte ndér nxénésit gqé Kishin béré mé pak mungesa. Kur i dhané njé bursé té
vogél pér té ndenjur né konviktin e shkollés ai nuk pranoi sepse, si¢ thoshte
veté, i pélgente mé tepér jeta e bukur dhe e liré e fshatit. Njé heré e pyeta
profesorin si ia bénte pér té pérgatitur mésimet sepse rruga i merrte shumé
kohé e ai mu pérgjigj: kur ecja rrugés zgjidhja me mend detyrat gé na kishin
dhéné mésuesit dhe kur shkoja né shtépi nuk mé mbetej gjé tjetér vetém sa i
shkruaja né fletore. Né& kété ményré, ai qé fémijé meésoi té pérdorte shumé
miré kohén dhe té mos ta shpérdoronte até.

Né lice ai u dallua si nxénési mé i miré i késaj shkolle deri atéheré, por edhe
mé pas. Pér kété mjafton t’ju pérmendim vetém kété fakt: Né njé prej
pushimeve ndérmjet oréve té mésimit profesori francez i matematikés i jep atij
njé problem té véshtiré pér ta zgjidhur, duke i dhéné njé afat kohor prej dy
ditésh. Por Sotirit i mjaftoi vetém koha e pushimit pér t& dhéné njé zgjidhje
origjinale. Profesori i kénaqur tej mase nga eleganca dhe shpejtésia e zgjidhjes
sé problemit e fton nxénésin gé rrezatonte urtési dhe inteligjencé dhe e paraget
prané kolegéve té vet né sallén e mésuesve. Shikoni - u drejtohet profesori
kolegéve té tij — i dhashé kétij nxénési njé problem shumé té véshtiré dhe ky e
zgjidhi até né ményrén mé té pérsosur dhe né njé kohé fare té shkurtér. Té
gjithé e pérgézuan djaloshin e talentuar. Né té dyja klasat e bakaloreatit, né
provime ai ka pas vlerésimin mé té miré gé nuk e ka pas asnjé nxénés tjetér i
liceut t& Korcés: né provime ai éshté vlerésuar “shumé miré”, duke shtuar
edhe fjalét: “me pérgézimet e komisionit provues”.

Por ishte njé zhgénjim i madh pér té, kur me gjithé rezultatet e shkélgyera té
arritura né Lice, nuk iu dha bursa e kérkuar pér té vazhduar studimet
universitare. | ati i Prof. Sotirit, gé ishte akoma mésues, e dinte vlerén e
shkollés, e njihte pasionin e té birit pér studime té métejshme e me gjithé
véshtirésité e familjes vendosi ta niste djalin pér té studiuar né Paris, né kété
tempull té kulturés botérore. Tregojné se ai kishte 1éné ménjané 5 napolona
flori, pér nevoja emergjente ekonomike té familjes, i mori ato dhe i tha té birit:
- Merri bir dhe nisu e mos u béj merak se do té té& dérgoji té tjera, vetém ti té
studiosh e té na nderosh. Né vitin 1933 erdhi né Boboshticé Profesori i
Sorbonés, Andre Masson, njé studiues i shquar i gjuhéve té huaja, pér tu
njohur me njé dialekt té sllavishtes gé flitej né kété fshat. Ai kishte bujtur né
shtépiné e Kuneshkés dhe Sotiri e kish ndihmuar si pérkthyes. Me ndérhyrjen

e tij dhe té drejtorit francez té Liceut t& Korcés ai mundi t& marré njé gjysmé
burse gé geveria franceze akordonte pér njérin nga nxénésit mé té miré té
Liceut. Né kété ményré, S. Kuneshka mundi té regjistrohej né Fakultetin e
Shkencave té Universitetit té Parisit, njé universitet me reputacion té
shkélqgyer, dhe ku jepte mésime shkencétari me famé botérore Pol Lanzhéven.
Por jeta né Paris ishte e kushtueshme dhe pér té pérballuar jetesén iu desh té
jepte mésime private pér nxénésit e shkollave té mesme gé kérkonin
konsultime dhe njé vit ka dhéné mésime praktike té gramatikés sé gjuhés
shqgipe né shkollén e gjuhéve orientale té Parisit. Duke paré rezultatet shumé té
mira té studentit korcar né Paris Ministria e Arsimit t€ Shqipérisé, né vitin
1935 i akordoi atij njé gjysmé burse, duke ia lehtésuar disi véshtirésité
ekonomike dhe duke i 1€né mé shumé kohé té liré pér studime. NEé sajé té njé
kémbéngulje té vecanté, té njé shpirti té sakrificés sé larté dhe té etjes sé
padiskutueshme pér dije té plota ai mundi gé pér 3 vijet té plotésojé me sukses
studimet universitare. Né vitin 1936 ai mori “License d’enseignement” pér
Matematiké, Fiziké dhe Kimi té Pérgjithshme dhe pér Mekanikén Racionale
dhe po até vit u regjistrua pér té marré certifikatén e Mekanikés sé¢ Aplikuar
dhe pastaj edhe até té Elektromagnetizmit. Por né vjeshtén e vitit 1937 u thirr
me urdhér urgjent té Ministrisé sé Arsimit, sepse ishte eméruar profesor i
Fizikés dhe Kimisé né Liceun e Korgés. Kétu ai punoi me pasionin
karakteristik té tij deri né vitin 1940.

Né gusht té Kkétij viti ai u detyrua té ndérpriste aktivitetin pedagogjik né
Liceun e dashur pér arsye se nuk kishte kryer shérbimin ushtarak. E dérguan
né Pesaro té Italisé né njé shkollé plotésimi pér artileri. Até e mbaroi pér 6
muaj dhe mori gradén e néntogerit e mé pas té togerit, por nuk e lejuan té
kthehej né atdhe, me gjithé kérkesat e tij t& vazhdueshme qé kishte béré.
Periudha 4 vjecare e géndrimit né shérbimin ushtarak né Itali ishte pér té njé
periudhé vuajtjesh shumé té rénda shpirtérore, duke gené krejtésisht i izoluar
dhe pa pasur asnjé lajm se cfaré po ndodhte né Shqipéri. Letrat e rralla gé
merrte nga shtépia ishin gjithnjé té censuruara. Né fillim té vitit 1944 ka
braktisur shérbimin ushtarak dhe éshté kthyer né Bari pér té gjetur mundésiné
e kthimit né atdhe. Pér té pérballuar nevojat e jetesés u detyrua té jepte
mésime private e kjo vazhdoi deri né tetor kur njé mision ushtarak shqiptar e
mori me vete dhe e solli né Shqipéri.

Me ¢lirimin e vendit dhe me rihapjen e Liceut té Korgés, Prof. S. Kuneshka
mori detyrén e néndrejtorit té késaj shkolle, por nuk géndroi gjaté né kété
detyré sepse né shkurt té vitit 1945 u thirr né Ministriné e Arsimit pér té
drejtuar sektorin e shkollave. Kétu ai u ndesh me detyra shumé té véshtira pér
ringritjen e sistemit arsimor té Shqipérisé, pér té realizuar reformén rrénjésore
gé duhej béré né arsim né kushtet e shkatérrimit té pérgjithshém qgé kishte

shkaktuar lufta. Pér té pérballuar me sukses kéto detyra S. Kuneshkés iu desh
té bénte njé puné té jashtézakonshme, njé puné vetémohuese. Né zyrén e tij
punohej deri né orét e vona té natés, pér té pérgatitur planet dhe programet e
reja mésimore té shkollave tona, pér té evidentuar démtimet dhe shkatérrimet
e shkollave gé kishte shkaktuar lufta, planifikimin e rindértimit té tyre dhe
hapjen e shkollave té reja, si dhe pér t’i paraqitur geverisé nevojat e shkollave
pér bazén materiale dhe pér kuadrin e nevojshém dhe kualifikimin e tij.

Zhvillimet e vrullshme gé diktonte koha kérkonin jo vetém shtrirjen né masé
té arsimit parauniversitar, por edhe pérgatitjen e kuadrove gé do té pérballonin
jo vetém nevojat e arsimit por edhe té ekonomisé dhe té kulturés. Ky ishte njé
front tjetér mjaft i véshtiré né té cilin Prof. S. Kuneshka me entuziazmin
karakteristik té tij filloi té jepte kontributin e vet shumé té vlefshém. Kur u
shtrua detyra e ngritjes sé Institutit té larté Pedagogjik dy-vjecar, Prof. S.
Kuneshka ishte anétar i komisionit organizativ, qé do té pérgatiste té gjithé
strukturén e kétij Instituti, si¢ ishin planet dhe programet mésimore.

Hapja e Institutit Pedagogjik dy-vjecar shénon fillimin e ngritjes sé sistemit té
arsimit té larté né Shqipéri dhe shumé shpejt ai ftohet gé té japé aty mésime si
pedagog i Fizikés. Pas 3 viteve té njé pune té lodhshme, por shumé té
dobishme, gé kreu né drejtoriné e shkollave té Ministrisé sé Arsimit, né vitin
1948 ai emérohet pedagog né kété Institut dhe njé vit mé voné merr detyrén e
drejtorit té tij. Déshira e madhe e Prof. S. Kuneshkés ishte puna né auditor me
studentét dhe kété nuk mund ta zévendésonte me asgjé tjetér. Né tetor té vitit
1951 kur u hap Instituti Pedagogjik 4-vjecar Prof. S. Kuneshka éshté zv.
Drejtor i Institutit dhe kété detyré ai e kryen deri né vitin 1957, kur me hapjen
e Universitetit té Tiranés ai ngarkohet me detyrén e Dekanit té Fakultetit t&
Shkencave Natyrore. Njé vit mé voné me kérkesén e tij ai 1€ detyrén e dekanit
dhe i pérkushtohet térésisht drejtimit té katedrés sé Fizikés, detyré té cilén ai e
kryen deri né vitin 1982. Ai vazhdoi punén e pedagogut té Fizikés deri né
moshén 74 vjecare, kur doli né pension.

Q€& kur mori drejtimin e katedrés sé Fizikés né Fakultetin e Shkencave té
Natyrés té Universitetit t& Tiranés, puna e Prof. S. Kuneshkés u pérgendrua
térésisht né pérgatitien sa mé cilésore té mésuesve dhe fizikanéve té
Shqipérisé. Grumbulloi rreth vetes njé grup specialistésh nga mé té mirét dhe
shumé entuziasté si S. Koja, F. Zela, N. Thomo, K. Qendro, R. Bezhani, P.
Skénde e mé voné gjeneratén e re té studentéve mé té miré gé mbaruan degén
e Fizikés. Duke pérfituar edhe nga pérvoja e profesoréve rusé gé vinin né até
kohé né Fakultetin toné u arrit gé pér njé kohé té shkurtér Katedra e Fizikés e
drejtuar nga Prof. S. Kuneshka té kishte plane dhe programe mésimore mjaft
té mira, madje shumé mé té mira se sa mund té pritej nga njé katedér e re, si¢

ishte ajo e jona. Pas késaj mbetej detyra mé e véshtiré pér tu realizuar: ajo e
sigurimit té cilésisé sé pérgatitjes sé mésuesve dhe fizikanéve té Shqipérisé.
Dhe kjo mund té kryhej duke u dhéné studentéve tekste té mira mésimore si
dhe duke u siguruar atyre laboratoré sa mé té pasur. Né kété ményré, Prof.
Kuneshka zhvilloi njé puné shumé té miré dhe té& kujdesme, duke hartuar njé
tekst voluminoz té kursit té Fizikés sé Pérgjithshme gé pérdorén studentét dhe
mésuesit e fizikés. Gjithashtu, ai éshté autor i njé séré tekstesh té tjera té
fushave té ndryshme té fizikés me té cilét jané pérgatitur studentét tané dhe ata
té Universitetit té Prishtinés, ku Prof. S. Kuneshka ka gené ftuar pér té mbajtur
leksione.

Njé shgetésim té vazhdueshém kishte Prof. S. Kuneshka pér ngritjen e
laboratoréve mésimore pér studentét, duke i konsideruar ato si mjetin mé té
miré gé u jep atyre mundésiné pér té njohur konkretisht thelbin e dukurive
fizike, pra si té thuash “pér té prekur me doré” cilésité thelbésore té kétyre
dukurive. Madje po té shikojmé karakteristikat e punés sé Prof. Kuneshkés qé
pérgatiteshin heré pas here né ato kohéra, theksohet vazhdimisht shgetésimi i
tij pér té ngritur dhe pasuruar laboratorét mésimoré. Megenése mundésité
financiare pér té siguruar laboratoré té ploté ishin shumé té kufizuara pér arsye
té kushteve té véshtira ekonomike qé kalonte vendi, e vetmja alternativé e
ngritjes sé kétyre laboratoréve mbetej pérgatitia e tyre me forcat dhe
mundésité tona. Kjo nevojé u bé mé e mprehté kur u hap dega 5-vjecare e
Fizikés, nismétari dhe organizatori entuziast i sé cilés ka gené Prof. S.
Kuneshka. Kjo degé do té pérgatiste specialisté té fizikés gé duheshin pér té
punuar né fusha té ndryshme té ekonomisé shqiptare, si¢ ishte ajo e kérkimit té
naftés dhe mineraleve, né laboratorét e mjekésisé apo té studimit té ndotjeve té
mjedisit etj. Né kété ményré, e gjithé Katedra me Prof. S. Kuneshkén né krye
u mobilizua pér té ngritur laboratoré té pérshtatshém sipas tematikave té
programeve mésimore gé kishim. Mé kujtohet ajo puné shumé e véshtiré gé
bémé sidomos pér ngritjen e laboratoréve specialé, ku studentét do té punonin
deri né 6 oré né njé dité té javés, dhe né fakt kéto puné laboratorike pérmbanin
elementét e njé kérkimi té vogél shkencor. Mua mé takoi té ngrija laboratorin
e Elektronikés, sé bashku me S. Danin dhe Prof. S. Kojén, kurse Prof. S.
Kuneshka me njé grup tjetér kolegésh, si P. Pilika, K. Qendro, N. Thomo do té
ngrinin pjesén e dyté té kétij laboratori special. Pasi hartuam tematikén e
punéve té laboratorit dhe morém pélgimin filluam ndértimin e laboratoréve.
Blemé vetém aparatet matése (ampermetra, voltmetra, oshilografé), por té
gjitha skemat me té cilat do té punonin studentét i projektuam dhe i pérgatitém
veté, ku laborantét tané, L. Zoto, N. Lago, M. Pangi, B. Latifi. S. Cara, S. Regi
béné njé puné shumé té lavdérueshme dhe té pérkushtuar. Besoj se studentét e
atéhershém gé jané tani né kété sallé i mbajné mend miré panelet prej bakeliti,

ndoshta jo shumé té bukura, por shumé funksionale, me té cilat ata kryenin
punét laboratorike. Hartuam edhe Manualin pérkatés gé do té pérdornin
studentét pér té kryer punét laboratorike. Kéto laboratoré u pérdorén pér njé
kohé té gjaté, pér mé shume se 20 vjet. Por profesorin gjithnjé e hante meraku
né se ato ishin pérgatitur né ményré cilésore. Rreth 10 vjet mé voné pasi ishin
pérgatitur laboratorét tona mé ra né doré njé Manual i ngjashém me punét
laboratorike té elektronikés botuar nga katedra e Fizikés né Universitetin e
Kievit, njé nga universitetet mé té mira té ish Bashkimit Sovjetik. U gézova
shumé kur konstatova se laboratori yné kishte pothuajse té njéjtén tematiké
dhe té njéjtén ményré trajtimi si ai i Universitetit t¢ Kievit dhe menjéheré ia
tregova Prof. S. Kuneshkaés, i cili, gjithashtu, u gézua pa masé sepse u bind se
puna joné kishte gené, gjithashtu, shumé e miré. Te puna e tij e devotshme dhe
plotésisht e motivuar pér hartimin e planeve dhe programeve mésimore, te
pérpjekjet e vazhdueshme té tij pér rritjen cilésore té procesit t&¢ mésimdhénies
né shkollat tona té larta si dhe né hedhjen e shtatit té brishté té fizikés
shqiptare, sidomos me hapjen e degés 5-vjecare té fizikés né universitetin toné
gjejmé gjurmét e pashlyeshme té pérpjekjeve dhe té sakrificave, té aktivitetit
té frytshém té Prof. S. Kuneshkés. Prandaj me té drejté ai konsiderohet si
pionieri i arsimit té larté né vendin toné né fushén e fizikés.

| pasionuar pas aktivitetit t¢ mésimdhénies né auditor ai nuk harroi pér asnjé
cast ngritjen e tij profesionale, kualifikimin e tij té vazhdueshém, por edhe
punén shkencore. Kur mori drejtimin e katedrés sé Fizikés i vuri vetes si
detyré parésore punés pér kualifikimin e tij shkencor, megjithése i kishte
kaluar té 45 vjetét. Me njé vullnet té forté dhe disipliné té rrepté filloi studimet
né fushén e radioaktivitetit, ndoshta pér arsye se kjo fushé ishte lévruar né
nivel botéror nga shkencorét francezé, ku punimet e M. Kyrisé ishin brilante
dhe tejet mbresélénése dhe me kéto punime ai ishte njohur mjaft miré kur
studionte né Paris 20 vjet mé paré. Pér té gené mé i sigurté pér nivelin e kétyre
studimeve gé donte té realizonte, ai u njoh me pérvojén e studiuesve rumuné,
kur iu dha mundésia té bénte njé specializim té shkurtér né Universitetin e
Bukureshtit. Gjithashtu, ai bashképunoi edhe me specialistét rusé gé vinin né
até kohé né fakultetin toné. Pér njé kohé shumé té shkurtér ai arriti té pérgatisé
njé studim origjinal gé e paraqgiti si temé disertacioni né Universitetin
Lomonosov té Moskés. Studimi i tij u prit shumé miré dhe udhéhegési i temés
i entuziazmuar u shpreh se Prof. S. Kuneshkés me merité mund t’i besohej
drejtimi i katedrés sé fizikés sé pérgjithshme né Universitetin Lomonosov. Ky
studim u bé objekt i punés sé tij shkencore té mévonshme. Me gjithé
mundésité e vogla qé ofronte koha, ai béri pérpjekje t& médha pér té
organizuar elementét e paré té punés kérkimore né katedrén e fizikés gé ai
drejtonte. Né kété ményré, filloi punén grupi i paré i fizikés né vendin toné gé

u angazhua né veprimtari shkencore té pavarur duke studiuar radioaktivitetin e
ujérave sipérfagésore, té mineraleve dhe mé voné edhe té mjedisit rrethues. Ai
ishte shumé entuziast dhe pérkrahu fugimisht idené e ngritjes sé Institutit té
Fizikés Bérthamore, gé éshté i pari institucion shkencor i fizikés né vendin
toné. Ai sé bashku me organet tjera pérgjegjése pérzgjodhi dhe propozoi
grupin e fizikanéve gé do té specializoheshin pér té punuar né kété Institut.
Njé gézim i vecanté pér Prof. S. Kuneshkén, gé aspironte futjen e teknikave té
reja né kérkimin shkencor né fushén e fizikés, ishte ngritja e gendrés sé
Mikroskopisé Elektronike. Jo pak shgetésime pati Prof. S. Kuneshka pér té
bindur té tjerét gé kjo gendér té ngrihej pikérisht prané katedrés gé ai
drejtonte, sepse aty e kishte vendin dhe aty mund té realizoheshin studime
cilésore, si¢ u kryen né té vérteté.

Duke e pérmbledhur shumé shkurt aktivitetin e Prof. S. Kuneshkés mjafton té
themi se:

Teksti i paré i fizikés universitare né vendin toné mban emrin e Prof. S.
Kuneshkeés, artikulli i paré shkencor né fushén e Fizikés ka si autor Prof. S.
Kuneshkén, titujt e paré té Docentit, té Profesorit té Fizikés dhe té
Akademikut tek ne i jané dhéné atij. Duke mos gené anétar i asnjé forumi
politik, vlera e kétyre titujve si dhe e dekorimeve: Medalje Pune, Urdhér Pune
i kl. 1l, Mésues i Merituar, Urdhri Naim Frashéri i kl. 1, Mésues i Popullit,
merr kuptim té ploté dhe sintetizojné punén vetémohuese, djersén dhe
sakrificat e tij, pasionin e madh dhe motivimin e jetés sé tij.

Prof. S. Kuneshka dallohej pér modestiné e tij té spikatur dhe figura e tij
shérben si njé shembull shumé i miré i njé njeriu gé punoi me pasion dhe
vullnet rinor, gjithmoné korrekt dhe shumé i ndérgjegjshém pér té kryer me
saktésiné maksimale punét gé merrte pérsipér. Né& punén e tij ai ka
demonstruar vetitt mé humane: ndershméring, idealizmin, mencuring,
pérkushtimin, dashuriné pér vendlindjen. Njéherazi, ai ishte shumé i dashur
dhe i sjellshém me té gjithé kolegét dhe studentét e tij, té cilét vazhdimisht e
nderonin dhe ruajné pér té njé respekt té thellé dhe plotésisht t& merituar.
Megjithése né véshtrim té paré dukej i serté, né fakt kishte njé zemér shumé té
buté dhe té ndjeshme. Me até buzégeshjen e tij t& émbél dhe té lehté, gé
rrezatonte mirési té thellé, ai u drejtohej studentéve dhe bashképunétoréve té
tij té rinj me fjalét mé té émbla dhe fisnike ‘biri im’ ose ‘bija ime’. Ishin fjalé
té zemrés sé tij gé shprehnin njé dashuri prindérore dhe gé déshmonin mé
sakté se ¢do gjé tjetér karakterin e tij tepér human dhe dashamirés. 1 tillé ishte
Prof. S. Kuneshka deri sa mbylli syté pérgjithmoné, duke mbetur, késhtu,
shumé i nderuar dhe i respektuar nga té gjithé ata gé e njohén dhe punuan me
té.

Kur po lexoja njé autobiografi té Prof. Kuneshkés, shkruar 58 vjet mé paré mé
béri shumé pérshtypje ajo gé mund té konsiderohet si kredoja e jetés sé tij, e
cila éshté mbrujtur qysh kur ai ishte fémijé, dhe e realizuar me saktési gjaté
gjithé jetés sé tij. Mé lejoni té jua parages ashtu si¢ e ka shkruajtur ai veté: ‘Qé
kur isha i vogél, prindérit e mi jané munduar té mé japin njé edukaté sic mund
té jepnin dy fshataré me njé faré kulture: té dua dhe té respektoj té aférmit, té
jem i drejté, i ndershém dhe punétor. Jané munduar té rrénjosin né shpirtin
tim faktin se puna e lartéson njeriun kur kjo béhet me ndérgjegje, me nder dhe
jo né dém té tjetrit. Pastaj ata mé kané ngjallur déshirén pér studimin’.

Kjo kredo e jetés sé tij shérbeu si baza e pandryshuar e gjithé veprimtarisé sé
tij, e moralit té tij t& larté. Duke vlerésuar sot aktivitetin e Prof. S. Kuneshkés,
si njé aktivitet shumé té suksesém duhet té themi se né bazén e kétyre
sukseseve géndron motivimi i sakté i jetés sé tij. Ai, ashtu si dhe kolegét e tij
té nderuar: K. Popa, K. Paparisto, L. Zeko, M. Karajani, P. Pilika S. Koja e
plot té tjeré gé jané nderi i Fakultetit toné dhe i Universitetit té Tiranés, punoi
pér njé sistem arsimor universitar té pastér dhe modern, ku cilésia éshté gjéja
pér té cilén duhet treguar kujdesi mé i larté dhe ku nuk mund té tolerohet asnjé
lloj degradimi. Ky fakt, ag mé tepér sot, i duhet kujtuar bashkésisé sé
punonjésve té arsimit té larté, asistentéve, pedagogéve dhe profesoréve, sepse
gjithmoné ndihet nevoja pér shembuj pozitivé dhe té ndritur, gé duhen
ndjekur, né ményré gé veprimet degraduese né arsimin e larté t¢ mos ndodhin
kurrsesi. Veprimet e dobéta té ndonjérit gé béhen pér pérfitime personale dhe
gé démtojné parimet fisnike té arsimit té larté bien ndesh me moralin e kétyre
figurave té ndritura, t€ profesoréve té nderuar gé ka pasur dhe ka Fakulteti
yné, por edhe Universiteti i Tiranés.

Uné e ndjeva veten té privilegjuar sot gé mé éshté dhéné rasti té parages para
jush aktivitetin dhe jetén e Prof. Kuneshkés, i cili ka gené jo vetém mésuesi im
i fizikés, por uné kam pasur edhe fatin duke gené njé ndér bashképunétorét e
tij mé té afért pér 14 vjet me radhé. Prof. S. Kuneshka nderohet nga mijéra
mésues dhe specialisté té fizikés gé kané gené studentét e tij, sepse jetén toné
na e ka pasuruar me forcén dhe géllimin e jetés sé tij, me dashamirésiné dhe
ngrohtésiné e shpirtit té tij bujar.



